
Shri Ashtalakshmi Stuti

శ్రీఅష్టలక్ష్మీస్తుతిః 

రథమధ్యామశ్వపూర్వాం గజనాదప్రబోధినీమ్  ।
సామ్రాజ్యదాయినీం  దేవీం గజలక్ష్మీం నమామ్యహమ్ ॥ ౧॥
ధనమగ్నిర్ధనం  వాయుః ధనం భూతాని పఞ్చ చ ।
ప్రభూతైశ్వర్యసన్ధాత్రీం     ధనలక్ష్మీం నమామ్యహమ్ ॥౨॥
పృథ్వీగర్భసముద్భిన్ననానావ్రీహిస్వరుపిణీమ్  ।
పశుసమ్పత్స్వరూపాం చ ధాన్యలక్ష్మీం నమామ్యహమ్ ॥ ౩॥
న మాత్సర్యం న చ క్రోధో  న భీతిర్న చ భేదధీః ।
యద్భక్తానాం వినీతానాం ధైర్యలక్ష్మీం  నమామ్యహమ్ ॥ ౪॥
పుత్రపౌత్రస్వరూపేణ   పశుభృత్యాత్మనా స్వయమ్ ।
సమ్భవన్తీ చ సన్తానలక్ష్మీం దేవీం నమామ్యహమ్ ॥ ౫॥
నానావిజ్ఞానసన్ధాత్రీం    బుద్ధిశుద్ధిప్రదాయినీమ్    ।
అమృతత్వప్రదాత్రీం   చ విద్యాలక్ష్మీం నమామ్యహమ్ ॥౬॥
నిత్యసౌభాగ్యసౌశీల్యం వరలక్ష్మీం దదాతియా ।
ప్రసన్నాం  స్త్రైణసులభాం  ఆదిలక్ష్మీం నమామ్యహమ్ ॥ ౭॥
సర్వశక్తి  స్వరూపాం చ సర్వసిద్ధిప్రదాయినీమ్   ।
సర్వేశ్వరీం శ్రీ విజయలక్ష్మీం దేవీం నమామ్యహమ్ ॥౮॥
అష్టలక్ష్మీంసమాహారస్వరుపాం  తాం హరిప్రియామ్  ।
మోక్షలక్ష్మీం మహాలక్ష్మీం సర్వలక్ష్మీం నమామ్యహమ్ ॥౯॥
దారిద్ర్యదుఃఖహరణం  సమృద్ధిమపి  సమ్పదామ్ ।
సచ్చిదానన్దపూర్ణత్వం   అష్టలక్ష్మీస్తుతేర్భవేత్  ॥ ౧౦॥
ఇతి శ్రీదత్తపీఠాధీశ్వర   శ్రీ గణపతి సచ్చిదానన్దయతివర
విరచితా అష్టలక్ష్మీస్తుతిః  సమాప్తా ।

